ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2018 թ. N ____-Ա


ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ


Հիմք ընդունելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Վայոց Ձորի մարզի, Եղեգնաձոր քաղաքային համայնք, Վ. Տեր-Առաքելյան 10 հասցեում գտնվող 46245,6 հազ.դրամ սկզբնական արժեքով 1383,2 քառ.մետր մակերեսով վարժարանի շենքը, 665,2 հազ.դրամ սկզբնական արժեքով 19,9 քառ.մետր մակերեսով էլեկտրական ենթակայանը, 4011,6 հազ.դրամ սկզբնական արժեքով 120 քառ.մետր մակերեսով եռակցման արհեստանոցը, 3209,2 հազ.դրամ սկզբնական արժեքով 96 քառ.մետր մակերեսով հյուսնի արհեստանոցը, 6651,2 հազ.դրամ սկզբնական արժեքով 12,6 քառ.մետր մակերեսով կաթսայատունը  և դրանց  զբաղեցրած, օգտագործման ու սպասարկման համար անհրաժեշտ 1,66339 հա հողատարածքը (այսուհետ՝ անշարժ գույք) հետ վերցնել և ամրացնել Հայաստանի Հանրապետության պաշտպանության նախարարությանը:  
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաստանի Հանրապետության պաշտպանության նախարարի հետ համատեղ, սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը:




ՏԵ Ղ Ե Կ Ա Ն Ք
<ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ պաշտպանության նախարարությունը Եղեգնաձոր և Վայք քաղաքներում չունենալով համապատասխան տարածք՝ տարածքային զինկոմիսարիատի գործունեության ապահովման նպատակով յուրաքանչյուր տարի Եղեգնաձոր քաղաքում ամսական 265 000 դրամ գումարով (տարեկան` 3 180 000 դրամ) վարձակալում է տարածք, իսկ Վայք քաղաքում ժամանակավորապես անհատույց զբաղեցնում է «Հայաստանի ԴՕՍԱԱՖ» հասարակական կազմակերպությանը պատկանող տարածքը:
Հաշվի առնելով, որ զինկոմիսարիատների խոշորացման արդյունքում ՀՀ Վայոց Ձորի մարզում զինկոմիսարիատը նախատեսվում է տեղակայել Եղեգնաձոր քաղաքում, իսկ ներկայումս վարձակալվող տարածքը չի կարող ապահովել մարզային զինկոմիսարիատին անհրաժեշտ տարածքային պահանջները, ՀՀ պաշտպանության նախարարն իր 18.01.2018թ. թիվ ՊՆ/510-67 գրությամբ դիմել է ՀՀ կառավարությանն առընթեր պետական գույքի կառավարման վարչություն՝ <ՀՀ Վայոց Ձորի մարզի Եղեգնաձորի քաղաքային պետական հանրակրթական վարժարան պետական հանրակրթական ուսումնական հաստատություն> պետական ոչ առևտրային կազմակերպության վերակազմակերպման արդյունքում ազատված ՀՀ Վայոց Ձորի մարզի, Եղեգնաձոր քաղաքային համայնք, Վ. Տեր-Առաքելյան 10 հասցեում գտնվող շենքը՝ տարածքային զինկոմիսարիատի գործունեության ապահովման նպատակով ՀՀ պաշտպանության նախարարությանն ամրացնելու խնդրանքով:
Ելնելով վերոգրյալից և հաշվի առնելով, որ տարածքի տրամադրմամբ նախատեսվում է նաև նվազեցնել պետական բյուջեի ծախսերը (տարեկան 3,180.0 հազ. դրամ), ՀՀ կառավարությանն առընթեր պետական գույքի կառավարման վարչության կողմից մշակվել է <Անշարժ գույք հետ վերցնելու և ամրացնելու մասին> ՀՀ կառավարության որոշման նախագիծը, որով նախատեսվում է ՀՀ Վայոց Ձորի մարզի, Եղեգնաձոր քաղաքային համայնք, Վ. Տեր-Առաքելյան 10 հասցեում գտնվող որպես մեկ գույքային միավոր գրանցված վարժարանի շենքը և կից շինությունները՝ դրանց զբաղեցրած, օգտագործման ու սպասարկման համար անհրաժեշտ հողատարածքով, ամրացնել ՀՀ պաշտպանության նախարարությանը:


ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ


<Անշարժ գույք հետ վերցնելու և ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:



ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

<Անշարժ գույք հետ վերցնելու և ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեի ծախսերի նվազեցում:

ՏԵՂԵԿԱՆՔ
<Անշարժ գույք հետ վերցնելու և ամրացնելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	

Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն 06.02.2018թ. թիվ 01/9-5/1856-18







ՀՀ պաշտպանության նախարարություն 07.02.2018թ.           թիվ ՊՆ/510-182









ՀՀ կառավարությանն առընթեր
 անշարժ գույքի կադաստրի
 պետական  կոմիտե
05.02.2018թ.
թիվ ՄՍ/719-18







ՀՀ արդարադատության նախարարություն 13.02.2018թ.        թիվ 01/19.2/2542-18











	1. Որոշման նախագծի վերաբերյալ առաջարկություններ չկան:


1.Առաջարկվել է Որոշման նախագծի 1-ին կետում և հիմնավորման մեջ <<Հայաստանի Հանրապետության պաշտպանության նախարարության աշխատակազմ> պետական կառավարչական հիմնարկին> բառերը փոխարինել <Հայաստանի Հանրապետության պաշտպանության նախարարությանը> բառերով:



1. Որոշման նախագծի վերաբերյալ առաջարկություններ և առարկություններ չկան:



1. Առաջարկվել է Որոշման նախագծի 1-ին կետում <Հայաստանի Հանրապետության պաշտպանության նախարարությանը> բառերը փոխարինել <<Հայաստանի Հանրապետության պաշտպանության նախարարության աշխատակազմ> պետական կառավարչական հիմնարկին> բառերով՝ հիմք ընդունելով <Պետական կառավարչական հիմնարկների մասին> ՀՀ օրենքի 4-րդ հոդվածի և ՀՀ կառավարության 25.12.2008թ. N 1554-Ն որոշման պահանջները:

	









Ընդունվել է 






















Չի ընդունվել                  հիմք ընդունելով ՀՀ կառավարության 25.12.2008թ. N 1554-Ն որոշման 4-րդ գլխի պահանջները և հաշվի առնելով Որոշման նախագծի վերաբերյալ ՀՀ պաշտպանության նախարարության առաջարկությունը 
	


Որոշման նախագծի 1-ին կետում և հիմնավորման մեջ կատարվել են համապատասխան փոփոխոււթյուններ:








































